
Izvod iz biltena dnevnih događaja za protekli vikend

Vijesti 28.09.2026

Proteklog vikenda (25-28.9.2026. godine)  iz oblasti sprečavanja i otkrivanja kriminaliteta, na području Hercegovačko-

neretvanskog kantona registrovano je 25 prijava; na području Mostara 21, na području Čapljine 2, na području Konjica 1

i na području Neuma 1.          

Iz oblasti javnog reda i mira  registrovano je 10 prekršaja; na području Mostara 5, na području Konjica 2, na području

Prozor-Rame 2 i na području Čitluka 1.               

Iz oblasti bezbjednosti saobraćaja  registrovano je 27  saobraćajnih nezgoda; na području Mostara 16, na području

Konjica 4, na području Čapljine 3, na području Čitluka 3 i na području Neuma 1. Dvanaest je lica zadobilo lake tjelesne

povrede.

Od evidentiranih događaja izdvajamo:

-      26.9.2026. godine policijski službenici OKP PU Čapljina, PS Čapljina i JOP MUP-a HNK, postupajući po prethodno
prikupljenim operativnim saznanjima, a na temelju pismene naredbe   Općinskog suda Čapljina i pod nadzorom
postupajućeg tužioca Kantonalnog tužilaštva HNK, izvršili su pretres stambenih objekata na području Čapljine i Struga-
Čapljina, a koje koristi M.B. Prilikom pretresa privremeno je oduzeta neutvrđena količina NN suhe zeljaste materije koja
svojim izgledom asocira na opojnu drogu Marihuanu, neutvrđenu količinu NN bijele praškaste materije koja svojim
izgledom asocira na opojnu drogu Amfetamin, 4 digitalne vage za precizno mjerenje, 155 sjemenki koje svojim
izgledom asociraju na biljku Canabis sativa, kao i dva mobilna telefonska aparata. M.B. je lišen slobode zbog
postojanja osnova sumnje da je pričinio KD “Neovlaštena proizvodnja i stavljenje u promet opojnih droga” iz čl. 238 KZ
FBiH. Nakon završene krim. obrade isti će uz Izvještaj i dokumentaciju biti predat nadležnom Tužilaštvu na dalje
postupanje.

-           27.9.2026. godine, PU Mostar je oko 22,00 sata zaprimila prijavu da je u Ul. Zagrebačka došlo do pucnjave.
Dolaskom na mjesto događaja policijski službenici su utvrdili da je riječ o plinskom pištolju, a dva lica su lišene
slobode. O događaju je obavješten dežurni tužilac, pod čijim su nadzorom preduzete dalje mjere i radnje.

